
EiMAS   Bahan Kursus


Kursus : Kursus Asas Perkhidmatan 

Modul  :  Penguatkuasaan Praktikal


___________________________________________________________________________

KETERANGAN MODUL
	
	

	Kursus:
	KURSUS ASAS PERKHIDMATAN 



	Tajuk Kursus:
	PENGUATKUASAAN PRAKTIKAL

 

	Tajuk Modul :
	Rakaman Percakapan


	No. Modul. :
	

	Penyedia Modul :
	Hj. Shaari Bin Amat (JAS Selangor)

	Objektif :
	Modul ini bertujuan untuk melatih peserta supaya dapat menyediakan beberapa rakaman percakapan bagi sesuatu pemeriksaan dalam rangka melengkapkan Kertas Siasatan yang disediakan.



	Hasil Pembelajaran :
	Selepas modul ini peserta akan:

1. Berkeupayaan melakukan rakaman percakapan bagi setiap kes yang dikendalikan tanpa menimbulkan sebarang konflik.

2. Mampu mengaitkan sesuatu penyataan antara saksi dalam rakaman percakapan supaya saling menyokong.
3. Memahami teknik melakukan rakaman percakapan supaya dapat menghasilkan rakaman percakapan yang boleh menyokong sesuatu kes pendakwaan.



	Kandungan :
	Teks :   12   mukasurat
Bil. Kes / contoh : 1
Bil. Latihan 1


	Tempoh :
	2 jam

PENGUATKUASAAN PRAKTIKAL
RAKAMAN PERCAKAPAN
1.0 Pendahuluan
Dalam mejalankan siasatan bagi menguatkuasakan sesuatu perundangan, semua bentuk bahan bukti perlu dikumpulkan. Percakapan lisan seseorang yang terlibat (saspek) atau seseorang yang mengetahui isu sesuatu kes (saksi) yang sedang disiasat perlu didapatkan keterangan mereka. Keterangan-keterangan tersebut adalah penting dan perlu dicatatkan supaya dapat membantu pegawai penyiasat atau pegawai pendakwa membuat penilaian sama ada berlaku sebarang pelanggaran perundangan terutama Akta Kualiti Alam Sekeliling 1974 (Akta 127) atau peraturan-peraturan dibawahnya. Catatan keterangan ini dinamakan Rakaman Percakapan. 

2.0 Keperluan Rakaman Percakapan

Rakaman Percakapan merupakan salah satu elemen yang penting dalam melengkapkan sesuatu siasatan. Rakaman ini perlu dilakukan mengikut prosedur yang telah ditetapkan mengikut peruntukan di bawah Seksyen 38A, Akta 127.
Penolong Pegawai Kawalan Alam Sekitar dan ke atas diberi kuasa oleh Ketua Pengarah di bawah seksyen tersebut untuk memeriksa secara lisan mana-mana orang dijangkakan mengetahui fakta sesuatu kes. Keterangan lisan tersebut hendaklah dipindahkan dalam bentuk penulisan.
Rakaman percakapan ini boleh digunakan dalam perbicaraan kes di mahkamah bagi memastikan saksi-saksi dan saspek tidak memberikan keterangan yang bercanggah. 

Keterangan tersebut boleh diambil dalam bentuk karangan (narrative form)  atau soal/jawab atau pencampuran antara keduanya dan mematuhi kehendak-kehendak yang dinyatakan di bawah Seksyen 38A(1) hingga 38A(5), Akta 127.
Orang yang dirakam berhak untuk mendengar keterangan yang ditulis dengan membacakan semula kepadanya sebelum ditandantangani olehnya. Keterangan ini tidak boleh diberi salinan kepada orang yang dirakam.
Sebarang kesalahan mencatat apa-apa huruf, nombor, perkataan atau ayat dalam rakaman percakapan boleh dibuat pembetulan dengan 2 cara iaitu :

i. membuat pemotongan segaris dan ditandatangan ringkas oleh pegawai perakam dan orang yang dirakam; atau
ii. membuat kenyataan pembetulan diakhir rakaman percakapan dan ditandatanagan oleh pegawai perakam dan orang yang dirakam.
Apabila maklumat yang direkod merujuk kepada mana-mana dokumen, catatan hendaklah dibuat mengenai dokumen-dokumen yang ditunjukkan kepada saksi-saksi dan mencatat no rujukannya jika ada.
Keterangan saksi hendaklah seboleh mungkin menyokong (corroborate) satu sama lain dan sekiranya ia tidak menyokong satu sama lain, usaha-usaha hendaklah dibuat untuk mendapat penjelasan daripada saksi-saksi mengenai persoalan yang tidak sama antara mereka.
Apabila seseorang saspek memberi pembelaan alibi (iaitu beliau tiada di tempat kejadian semasa kesalahan dilakukan) atau pembelaan lain yang mungkin dibangkitkan dalam penyataannya, pegawai penyiasat hendaklah membuat pengesahan mengenai pembelaan itu.
2.0 Teknik Merakam Percakapan
2.1   Tempat merakam percakapan
· Pegawai pemeriksa perlu melakukan rakaman percakapan mana-mana pihak yang terlibat apabila wujud kesalahan di bawah peruntukan Akta 127 atau peraturan-peraturan dibawahnya yang mana tindakan kompaun atau mahkamah boleh diambil misalnya keputusan analisa kimia oleh Jabatan Kimia Malaysia terhadap percontohan efluen didapati melebihi had ditetapkan atau buangan terjadual tidak diurus mengikut kehendak peruntukan perundangan. Rakaman percakapan ini boleh dilakukan di premis kesalahan tersebut berlaku.
· Bagi kes yang melibatkan saksi-saksi lain, mereka boleh dipanggil ke pejabat JAS kemudian untuk dilakukan rakaman percakapan.
2.2
Pegawai perakam memperkenalkan diri
· Memberi penjelasan tugas pegawai perakam dan bidangkuasa mengikut peruntukan Seksyen 38A, Akta 127 dibacakan serta ditandatangan oleh saksi.
· Seksyen 38A(2), Akta 127 memperuntukkan saksi mesti menjawab apa juga soalan yang dikemukakan. Jika seseorang enggan menjawab apa-apa soalan yang dikemukakan maka boleh dikenakan hukuman penjara selama (6) bulan atau denda RM2000.00 atau kedua-duanya sekali di bawah Seksyen 179, Kanun Keseksaan (KK).
· Sekiranya seseorang yang dirakam percakapannya enggan tandatangan maka dia boleh dituduh dan dihukum penjara (3) bulan atau denda                   RM1000.00 atau kedua-duanya sekali dibawah Seksyen 180, Kanun Keseksaan.
2.3
Bersikap prasangka
· Elakkan daripada membuat andaian atau prasangka buruk.
Contoh:

i.
Beranggapan bahawa pekilang itu sengaja melakukan kesalahan melupuskan buangan terjadual.

ii. Beranggapan bahawa pekilang warganegara asing tidak peka terhadap undang-undang Malaysia.

· Secara psikologi saksi akan bekerjasama sekiranya kita bersikap mesra.
2.4
Bersikap positif
· Mengemukakan pertanyaan yang tepat dan dengan cara bersopan.
Contoh:

Bolehkah tuan / encik terangkan bagaimana buangan terjadual itu boleh dilupuskan keluar dari kilang ?



Elak soalan seperti berikut::

Macamana kamu tidak tahu buangan terjadual itu dilupuskan sedangkan kamu pengurus kilang itu?
2.5 Bersikap terang / nyata (specific)

· Soalan yang berbentuk arah dan haluan.
Elakkan soalan terlalu umum:


Kemanakah buangan dilupuskan?

Seharusnya:

Kemanakah enapcemar yang terhasil daripada logi pengolahan efluen dilupuskan?

2.6 Jangan bertengkar 

· Jangan tanya soalan provokasi yang akan menimbulkan pertengkaran.
Contoh:

Awak yang buang?!
Sepatutnya:


Siapakah yang dipertanggungjawabkan untuk menguruskan buangan terjadual tersebut?

2.7 Jangan mengemukakan soalan yang mempunyai jawapan
Contoh:

Adakah lori yang membuang enapcemar SW204 itu bernombor pendaftaran WAW 123 ?

Sepatutnya:

Apakah nombor pendaftaran lori yang membawa buangan enapcemar SW204?

2.8 Bersikap diplomasi dan memahami keadaan (understanding)

· Pegawai perakam hendaklah bersikap simpati, bertolak ansur dan memahami sikap saksi-saksi selain membaca air muka dan pergerakannya.

2.9 Saksi yang enggan bercakap

· Pegawai perakam hendaklah peka mencari jalan dan idea supaya seseorang saksi itu respond atau berkerjasama. 

· Jika tidak memadai setakat mana seseorang saksi ingin memberitahu.

2.10 Guna rajah kasar

· Sekiranya perlu menunjukkan rajah kasar untuk membantu saksi memberi penyataan, gambar rajah kasar boleh dilukis oleh pegawai perakam di kertas berasingan atau terus dilukis dalam borang rakaman percakapan.
3.0 Prosedur Merakam Percakapan

3.1
Semua ruang butiran diisi dengan tepat.

3.2 Di dalam borang percakapan hendaklah dicopkan dengan kata-kata beramaran Seksyen 38A Akta 127.

3.3 Pastikan orang yang diperiksa itu faham dan boleh bertutur dalam bahasa kebangsaan. Jika tidak, mengikut  bahasa yang dipilih oleh saksi dan jika perlu, khidmat jurubahasa digunakan.
3.4 Bacakan kata-kata amaran kepada saksi dan ditandatangani oleh kedua-dua pihak.
3.5 Dimulakan dengan perkataan ”BAGI MENJAWAB SOALAN SAYA”.
3.6 Merakam percakapan berbentuk karangan dengan mengambil kira fakta-fakta berikut:

· Sedikit peribadi mengenai saksi.

· Mencatat tarikh dan masa pengutkuasaan dibuat, aktiviti-aktiviti yang dijalankan oleh kilang.

· Terangkan bagaimana kejadian berlaku dengan mengaitkan perkara-perkara yang relevan.

· Apa yang tertinggal akan disoal dalam bentuk ”soal jawab”.
3.7 Setelah selesai merakam percakapan, pegawai perakam hendaklah membaca semula percakapan di hadapan saksi dan wajib bertanyakan soalan sama ada saksi ingin menambah, mengubah atau meminda percakapan yang telah diberikan. Jika ada sebarang pindaan, pastikan dicatatkan nombor baris ayat dengan perkataan yang hendak dibuat  perubahan. Sebagai contoh pada baris ayat ke 30 berbunyi ” Encik Ali serdang memunggah kontena berisi enapcemar.”
Pindaan yang perlu dibuat dicatatkan seperti berikut:

” baris ayat ke 30 perkataan ’serdang’ ditukar kepada  ’sedang’


Setelah selesai semua catatan pindaan dibuat maka pegawai perakam 



dan orang yang dirakam perlu menurunkan tandatangan masing-masing.

3.8 Jikalau tidak ada penambahan, perubahan, atau pindaan, percakapan akan ditamatkan dengan perkataan-perkataan berikut:
”Percakapan telah dibaca semula dan diakui betul oleh saksi”
3.9 Pastikan tiap-tiap helaian borang  percakapan ditandatangani oleh saksi, perakam atau jurubahasa jika ada. Jika saksi itu merupakan seorang buta huruf, cop ibu jari kanan hendaklah dibuat disetiap helaian percakapan.
4.0 Latihan penyediaan rakaman percakapan
Dua orang peserta dipilih secara sukarela atau rawak untuk melakonkan rakaman percakapan di hadapan peserta lain. Seorang sebagai bertindak sebagai pegawai penyiasat dan seorang lagi sebagai pengurus kilang. Peserta lain dikehendaki bertindak sebagai pegawai perakam dan merakamkan keterangan yang diberikan  oleh pengurus kilang tersebut.
Kesalahan-kesalahan yang dilakukan oleh pihak kilang seperti berikut;

i. Enapcemar SW204 yang dihasilkan dari logi pengolahan efluen dilupus terus tanpa menggunakan khidmat kontraktor berlesen dengan JAS; 

ii. Bau busuk yang ketara dari aktiviti proses pengeluaran;

iii. Pelepasan efluen secara pintas (by-pass) ke alurair.

Dengan menggunakan scenario di atas lakukan rakaman percakapan dalam masa 15 minit. 
Peserta akan dipilih secara rawak untuk membentangkan rakaman percakapan yang disediakan - Komen peserta lain & penceramah – 15 minit

5.0 Contoh Rakaman Percakapan

Contoh Rakaman Percakapan adalah seperti dilampiran.

PE – modul 

                Jabatan Alam Sekitar

